КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаын инвестиция климат бурмӧдан сӧвет йылысь 
Коми Республикаын инвестиция климат бурмӧдӧм могысь Коми Республикаса Веськӧдлан котыр шуис: 

1. Лӧсьӧдны Коми Республикаын инвестиция климат бурмӧдан сӧвет да вынсьӧдны сылысь тэчассӧ 1 №-а содтӧд серти. 

2. Вынсьӧдны Коми Республикаын инвестиция климат бурмӧдан сӧвет йылысь положение 2 №-а содтӧд серти. 

3. Тшӧктыны Коми Республикаса промышленносьт, вӧр-ва озырлун, энергетика да транспорт министерстволы организационно-техническӧя могмӧдны Коми Республикаын инвестиция климат бурмӧдан сӧветлысь уджсӧ.

4. Тайӧ шуӧмыс вынсялӧ сійӧс примитан лунсянь. 

Коми Республикаса Веськӧдлан котырӧн

Юрнуӧдысьӧс Медводдза вежысь 




         Л. Максимова

Сыктывкар 

2017 вося косму тӧлысь 14 лун

213 №

ВЫНСЬӦДӦМА

Коми Республикаса Веськӧдлан котырлӧн

2017 во косму тӧлысь 14 лунся 213 №-а шуӧмӧн

(1 №-а содтӧд)

Коми Республикаын инвестиция климат бурмӧдан сӧветлӧн
ТЭЧАС

	Артеев С.В.

	Герасимов Н.Н.
	-
	Коми Республикаса Веськӧдлан котырӧн Юрнуӧдысьӧс вежысь — Коми Республикаса промышленносьт, вӧр-ва озырлун, энергетика да транспорт министр 

	Новиков А.А.
	-

	Новиков А.В.
	-
	Федеральнӧй вот службалӧн Коми Республикаын веськӧдланінса юрнуӧдысь (сёрнитчӧмӧн) 

	-
	Коми Республикаса промышленникъяслӧн да асшӧр уджалысьяслӧн союз удж сетысьяслӧн дінмуса ӧтувлӧн вице-президент, олӧмӧ пӧртысь директор (сёрнитчӧмӧн)

ВЫНСЬӦДӦМА

Коми Республикаса Веськӧдлан котырлӧн 

2017 во косму тӧлысь 14 лунся 213 №-а шуӧмӧн

(2 №-а содтӧд)
Коми Республикаын инвестиция климат бурмӧдан сӧвет йылысь
ПОЛОЖЕНИЕ
І. Панас

1. Коми Республикаын инвестиция климат бурдӧдан сӧвет (водзӧ — Сӧвет) лоӧ сӧвещательнӧй координационнӧй органӧн. 

2. Сӧвет аслас уджын кутчысьӧ Россия Федерацияса Оланподулӧ, федеральнӧй оланпасъясӧ да Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ да Коми Республикаса мукӧд нормативнӧй инӧда актӧ, а сідзжӧ тайӧ Положениеӧ. 

3. Сӧветлысь тэчассӧ вынсьӧдӧ да вежлалӧ Коми Республикаса Веськӧдлан котыр. 

4. Сӧветлӧн чукӧртчылӧмыс лоӧ тыр вынаӧн сэк, кор сэні эм сэтчӧ урчитӧм пырысьяс лыдысь джынсьыс унджыкыс.
5. Сӧветлысь помшуӧмъяссӧ примитӧны чукӧртчылӧм вылӧ воӧм Сӧветӧ пырысьяс лыдысь унджык гӧлӧсӧн, оформитӧны сёрнигижӧдъясӧн, кутшӧмъясӧс кырымалӧ веськӧдлысь, а сэк, кор сійӧ абу, – Сӧветӧн веськӧдлысьӧс вежысь. Сэк, кор гӧлӧс лыдыс ӧткодь, вына гӧлӧс инӧдыс эм Сӧветӧн веськӧдлысьлӧн, а сэк, кор сійӧ абу, - Сӧветӧн веськӧдлысьӧс вежысьлӧн. 
6. Сӧветлӧн помшуӧмъясӧн тӧдмӧдӧны Коми Республикаса колана олӧмӧ пӧртысь власьт органъясӧс, Коми Республикаын меставывса асвеськӧдлан органъясӧс, Коми Республикаса учреждениеясӧс да организацияясӧс да найӧ лоӧны вӧзъянаӧн.  

ІІ. Сӧветлӧн шӧр мог да могъяс

7. Сӧвет уджлӧн шӧр могӧн лоӧ инвестиция удж нуӧдысь субъектъясӧс Коми Республикалысь инвестиция климат бурмӧдан юкӧнын канму политика лӧсьӧдӧмӧ да збыльмӧдӧмӧ кыскӧм, Коми Республикалӧн инвестиция политикалӧн шӧр нырвизьяс серти вӧзйӧмъяс лӧсьӧдӧм, Коми Республикалысь экономическӧй, финансӧвӧй да мукӧд позянлун тӧд вылын кутӧмӧн сылысь приоритетъяс урчитӧм. 

8. Сӧвет сы водзын пуктӧм шӧр могъяс серти да аслас компетенцияын вӧчӧ татшӧм удж: 

а) видлалӧ инвестиция политика юалӧмъяс, кутшӧмӧс веськӧдӧма Коми Республикалысь сӧвмӧмсӧ могмӧдӧм да Коми Республикаын инвестиция удж нуӧдӧм вылӧ да асшӧр удж нуӧдӧм вылӧ бур условиеяс лӧсьӧдӧм вылӧ; 

б) видлалӧ проектъяс да нормативнӧй актъяс, кутшӧмъяс тӧдчӧны асшӧр удж нуӧдӧм вылӧ да инвестиция удж нуӧдӧм вылӧ, а сідзжӧ мукӧд документ да юӧр, кутшӧмъясӧс дасьтӧма сы могысь, медым отсавны Коми Республикаын инвестиция удж сӧвмӧдӧмын; 

в) видлалӧ Коми Республикаын бизнес нуӧдӧмсӧ кокньӧдысь торъя мога модельяс пыртӧм серти да Коми Республикалысь инвестиция кысканлун кыпӧдӧм серти мероприятиеяслысь планъяс («туй картаяс») олӧмӧ пӧртан кывкӧртӧдъяссӧ (шӧракостса кывкӧртӧдъяссӧ), дасьтӧ найӧс тырвыйӧ олӧмӧ пӧртӧмсӧ торкысь лоӧмторъяс бырӧдӧм серти вӧзйӧмъяс;   

г) нуӧдӧ «ӧти ӧшинь» принцип серти инвестиция проектъяс нуӧдан уджаланарт збыльмӧдӧм бӧрся мониторинг;

д) лӧсьӧдӧ Коми Республикаса олӧмӧ пӧртысь власьт органъяслысь да инвестиция уджӧ пырӧдчысь йӧзлысь ӧтув уджсӧ котыртӧм серти рекомендацияяс; 

е) дасьтӧ Коми Республикаын инвестиция процессъяслы муниципальнӧй отсӧг сетӧм да инвестиция уджӧ ышӧдӧм серти вӧзйӧмъяс да рекомендацияяс; 

ж) лӧсьӧдӧ дінму сӧвмӧдан тӧдчана нырвизьяс серти вӧзйӧмъяс да ладмӧдӧ медтӧдчана нырвизьясын финансӧвӧй да инвестиция ресурсъяссӧ;   

з) лӧсьӧдӧ Коми Республикаын инвестиция водзмӧстчӧмӧ ышӧдӧм, инвестиция процессъяслы канмусянь отсӧг сетӧм серти вӧзйӧмъяс (сы лыдын инвестиция проектъяслӧн, кутшӧмъяслы сетӧны отсӧг Коми Республикаса республиканскӧй сьӧмкуд сьӧм тшӧт весьтӧ, шӧр критерийяс дорӧ ӧтувъя корӧмъяс); 

и) видлалӧ инвестиция проектъяс збыльмӧдан бӧртасъяссӧ, тшӧтш артмытӧмъяслысь да лӧсявтӧмъяслысь, анализируйтӧ збыльмӧдӧмсӧ торкалысь помкаяссӧ; 

к) видлалӧ органлысь, кодӧс уполномочитӧма нуӧдны ладмӧдан тӧдчӧм донъялӧмсӧ, Коми Республикаса нормативнӧй инӧда акт балаяслысь ладмӧдан тӧдчӧм донъялӧмсӧ нуӧдӧм йылысь отчёт.
ІІІ. Сӧветлӧн инӧдъяс

9. Сӧвет сы водзын пуктӧм могъяс олӧмӧ пӧртӧм могысь вермӧ: 

а) корны да босьтны урчитӧм пӧрадокын Коми Республикаса канму власьт органъясысь, Коми Республикаын меставывса асвеськӧдлан органъясысь да организацияясысь материалъяс, кутшӧмъяс колӧны Сӧвет уджын; 

б) ӧтув уджавны Коми Республикаса олӧмӧ пӧртысь власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд Сӧвет водзын пуктӧм могъяс збыльмӧдӧм могысь. 

ІV. Сӧветлысь удж котыртӧм 

10. Сӧвет уджалӧ тайӧ Положение да уджалан план серти, кутшӧмӧс вынсьӧдӧма Сӧветӧн веськӧдлысь либӧ сылӧн тшӧктӧм серти Сӧветӧн веськӧдлысьӧс вежысь. 

11. Сӧветлысь удж котыртанногӧн лоӧны чукӧртчылӧмъяс. 

12. Сӧветлысь чукӧртчылӧмъяссӧ нуӧдӧны кык тӧлысьын ӧтчыдысь оз гежӧдджыка очнӧя да заочнӧя.

13. Сӧветӧ пырӧны Сӧветӧн веськӧдлысь, Сӧветӧн веськӧдлысьӧс вежысь, Сӧветса секретар да Сӧветӧ пырысьяс. 

14. Сӧветлӧн уджӧн веськӧдлӧ Сӧветӧн веськӧдлысь либӧ сылӧн тшӧктӧм серти Сӧветӧн веськӧдлысьӧс вежысь. 

15. Сӧветса секретар:

дасьтӧ Сӧветлысь уджалан план, лӧсьӧдӧ Сӧветлӧн чукӧртчылӧмъяслысь повесткаяс, кутшӧмъясӧс лӧсьӧдӧны асшӧр уджалысьяслысь котыръясӧс да делӧвӧй ӧтувъясӧс петкӧдлысьяслысь вӧзйӧмъяссӧ тӧд вылӧ босьтӧмӧн, котыртӧ  Сӧветлӧн чукӧртчылӧмъяс кежлӧ материалъяс, а сідзжӧ сылӧн помшуӧмъяслысь балаяс дасьтӧмсӧ;   

юӧртӧ Сӧветӧ пырысьяслы Сӧветлысь локтан чукӧртчылӧм нуӧдан ин, кад да повестка йылысь, могмӧдӧ найӧс колана справка сетан да юӧртан материалъясӧн Сӧветлӧн чукӧртчылӧмӧдз 5 уджалан лунысь оз сёрджык;  

оформитӧ Сӧветлӧн чукӧртчылӧмъяслысь сёрнигижӧдъяс Сӧветлӧн чукӧртчылӧм нуӧдӧм бӧрын 5 уджалан лунысь оз сёрджык; 

йӧзӧдӧ Сӧветлӧн чукӧртчылӧмлысь сёрнигижӧдъяссӧ «Ӧтуввез» юӧртан да телекоммуникационнӧй везйын Коми Республикаса инвестиция портал вылын  Сӧветӧн веськӧдлысьӧн, а сэк, кор сійӧ абу, - Сӧветӧн веськӧдлысьӧс вежысьӧн Сӧветлӧн чукӧртчылӧмъяслысь сёрнигижӧдъяссӧ кырымалӧмсянь 2 уджалан лунысь оз сёрджык. 

Сӧветса секретар гӧлӧсуйтны оз вермы. 

Сэк, кор Сӧветса секретар абу, сылысь кывкутана могъяссӧ Сӧветӧн веськӧдлысь либӧ Сӧветӧн веськӧдлысьлысь могъяс олӧмӧ пӧртысь морт вермӧ сетны Сӧветӧ пырысьясысь ӧтилы. 

16. Сӧветӧ пырысьяс уджалӧны мынтысьтӧг. Сӧветӧ пырысьяс сетӧны вӧзйӧмъяс Сӧветлӧн уджалан планӧ, Сӧветлӧн чукӧртчылӧмлӧн повесткаясӧ да юалӧмъяс видлалан пӧрадокӧ, пырӧдчӧны Сӧветлӧн чукӧртчылӧмъяс кежлӧ материалъяс, а сідзжӧ сылысь помшуӧм балаяс дасьтӧмӧ.  

17. Коланлун дырйи Сӧветлӧн чукӧртчылӧмъяс вылӧ вермӧны корны Коми Республикаын меставывса асвеськӧдлан органъясса, Коми Республикаса канму власьт органъясса чина йӧзӧс, контроль нуӧдысь, инӧд дорйысь да дӧзьӧр нуӧдысь органъясӧс, ӧтйӧза да мукӧд организацияӧс петкӧдлысьясӧс, экспертъясӧс да специалистъясӧс, йӧзӧс юӧртан средствоясӧс петкӧдлысьясӧс, кодъяс оз лоны сэтчӧ пырысьясӧн.  

